
GOUVÈNÈ CUOMO AP FÈ NOUYÓKÈ YO SONJE SOU DAT LIMIT ENSKRIPSYON 

25 MAS POU VOTE POU ELEKSYON PRIMÈ PREZIDANSYÈL 
 

Enskripsyon pou vote te fèt fasil avèk sèvis enskripsyon sou entènèt Eta New 
York  

 
Plis pase 256,000 Nouyòkè te itilize sèvis sa depi lansman l nan 2012 

 

 

Gouvènè Andrew M. Cuomo jodia te raple Nouyòkè yo ke yo dwe enskri pou vote nan 
dat 25 Mas nan fason pou depoze bilten yo nan eleksyon prezidansyèl primè yo kap vini 
nan dat 19 Avril. Nouyòkè yo kap chèche enskri pou vote, oswa pou chanje 
enfòmasyon enskripsyon yo, ka fè sa fasilman lè yo itilize sèvis enskripsyon votè sou 
sitwèb Depatman Motè Veyikil Eta New York. Depi Gouvènè Cuomote lanse sistèm lan 
nan 2012 plis pase 256,600 Nouyòkè – 80,500 ladan yo te enskri pou premye fwa – te 
enskri pou vote lè yo itilize sistèm otomatik sou entènètMyDMV.  
 

"Grasa pòtal sou entènèt Eta New York, li te pi fasil pou rezidan yo enskri pou vote epi 
patisipe nan pwosesis demokratik la," Gouvènè Cuomo te deklare. "Kapasite pou vote 
epi chwazi reprezantasyon nou se youn nan dwa ki pi enpòtan ke nou genyen antanke 
Ameriken e mwen ankouraje tout Nouyòkè ki kalifye yo pou asire ke yo enskri alavans 
de dat eleksyon primè prezidansyèl mwa Avril la."  
 

Lè nou swiv kèk nan etap senp yo, Nouyòkè yo ka enskri fasilman pou yon kont sekirize 
MyDMV epi enskri pou vote oswa pou gen aksè a yon varyete lòt sèvis tankou mete 
ajou enskripsyon pati politik oswa adrès kay. Pou kreye yon kont, moun yo dwe itilize 
lisans chofè Eta New York yo, pèmi oswa Idantite ki pa lisans, kat dènye chif nimewo 
kat sekirite sosyal yo, ak kòd postal ki aktyèlman liste sou lisans chofè yo, pèmi oswa 
dosye ID ki pa lisans. Lè yo fini, DMV ap voye aplikasyon enskripsyon votè yo nan 
Konsèy Eleksyon Konte a pou aksyon. Nouyòkè yo ka itilize sitwèb  Konsèy Eleksyon 
Eta New York la pou tcheke stati enskripsyon votè yo. 
 

Komisyonè Egzekitif Adjwen Depatman Motè Veyikil Eta New YorkTerri Egan te 
deklare, "Nouyòkè yo ka rapidman ak fasilman konekte sou sitwèb nou an apati yon 
òdinatè, tablèt, oswa menm yon smartphone pou enskri pou vote nan kèk minit. Li 
sitèlman fasil. DMV fyè pou l ofri yon pwosesis enskripsyon sou entènèt nan eta. Mwen 
ankouraje sila yo ki kalifye pou pran yon titan pou enskri, apresa vote nan eleksyon 
primè yo pou egzèse dwa eleksyon yo nan sezon eleksyon sa." 

Pou anrejistre pou vote, yon Nouyòkè dwe:  
 

• Yon sitwayen ameriken. 

• Gen laj 18 ane nan dat 31 desanm ane ou soumèt fòm lan (remake: ou dwe 
gen laj 18 ane nan dat eleksyon jeneral, primè oswa lòt eleksyon nan sa ou vle 
vote a). 

• Abite nan adrès aktyèl ou a pou omwen 30 jou anvan yon eleksyon.  

• Pa nan prizon oswa nan libète pwovizwa pou yon kondanasyon krim, oswa yon 
tribinal jije ke ou enkonpetan mantalman. 

• Yon tribinal pat jije w enkonpetan mantalman. 

• Pa reklame dwa vote okenn lòt kote. 
 
 
Klike la pou ga wè yon lis kesyon ke yo poze souvan sou pwosesis aplikasyon 
enskripsyon votè. Pou w jwenn plis enfòmasyon sou DMV, vizite dmv.ny.gov. 

